
TAITUS

1:1-4

1To Taitus, ye Pol Qenu wonou sarau munon. Ne
Munon inubersi igo Yisas eng wonou ye wonou
imbigau munon igoar gqamb yiimuriamorei. End
ye Qenu wonou munon yurau wurimaribigor eng
ye gobt wurinonogursierine wot oabigar gamb.
Qob apand eng igub oau naget Qenu wonou
gomon eng toaubour. 2 Qoan ir Qenu mi gugum
me barsiau igo in igomot igorun end gqob qamb
nausier eng me biisiteinerei. Qob eng munon
ende wuriimbigine wuri igub wurit igomot ig-
orunor end ubertigoarar qamb. 31si yarab wonou
gen maribigor eng gab munon gei wurimaribiga
wonou qob dibes gamamir end qob goan nausier
eng end dibentarei. Qenu genen inqubei igo eng
wonou ye qob eng dibes gem qamb qamara gamb
igoum.

4Taitus, ne yonou wau ten gas ende end naman-
imun e gumotoum. In oau apand igo gas ende
ne gor igo. Ininou Tain Qenu nob Munon inba
qubeiamor eng see inmusub igo Yisas eng wot oau
mein burab igoar.

1:5-9 Taitus wo sios munon baraitari wuri-
maribig igoriner
5 Ye newagom eng see ne Krit end igoan. End
goan nonob gamam gas ende eb. Sarau ebet
tatau wagomin igo eng ne bo ebet qoregensi ne
sios munon baraitari ginam gugum wurimaribig.
6 Munon ger maribigib qamb eng musub gab.

Munon qomon boru wes-wes end gitab igo eng ne
ubeni gari gas nob igama gab eng. Ne wonou wa-
grarieng Yisast oabigigamariibageng. Ne gomon
boru wot abari gand me mirinet, ne ur unor qob
gamarari tarit igub igo eng. Munon ende gas gab
sios baraitari maribig. 7 Sios munon baraitari
wuri Qenu wonou sarau eng musub qoat igour.
End wuri qoregen qib igamari munon yamangar
ibogounor eng wuri mindigar qob ger wurit me
igorinerei. Wuriininou gari goyam qamb qob me
omboariromunor. Qand me misiringetorunor.
Ne ya uter nub me mingong irunor. Munon me
igareminer. Ne nomon qur irou baib misir me ig-
iner. 8 Wo munon bubun yarari ibag wurimusub
ne qomon uber eng gugum toat ne misir uber eng
aba dibeneriner. Wo mom qoregen igo ne Qenu
gomon eng toat ne wonou misir uber eng toat
igoriner. 91go qob uber qamarari iginer eng mom
oauberet biga igo qob uber eng nonogursia igo
ne munon gei bo qob qoregen end wurinonogur-
sieriba. Munon qob omboarir igour eng qoronob
oramar gqamara wonou gob eng igetet wurinou
gomon boru eng diban gab wogubour.

1:10-16 Krit munon qei qob getopur gamarau
tari

10 Munon irou qob omboarir igour. Wuri der
gen inimbagaiar qamb gob song-song wuriim-
bigari toat igour. Ne munon yurau aib eng
erobon end Yuda munon wuri der sig mom
wurimurimar munon goan soopuramar gamb
ibitiri igour. Munon Yuda wuri git goan soopur
igour eng wuri der munon irou wurimurimar

gamb igour. 11 Munon eng wuri qomon boru
ebet taui qamb nomon qur wurit baub gqamb.
Ende ebet ne qomon soagen in me oboun eng
wuriimbig igour. Ebet munon gei wurinou yurau
nob misir wuribumai igour. Munon yurau gomon
boru eng ebet igour eng ne qoronob wuritaisia
wogunor. 12 Qoan Krit qoyam munon ger der mi-
teri ete qamarei: “Munon Krit wuri qob getopur
gamarau tari. Wuri bur qaar gas ende, mani irou
nub iet gib igour.” 13 Qob eng qamar eng apand ar.
End ne ne qoronob oramar qamb ne wurinou oau
apand eng bo wurinonogursi. 14Ende aba ne wuri
bo der Yuda wurinou qob song-song gamarari
iruges big me igunor. Ne munon wurinou qomon
wes-wes big toat qob apand mogirt wab wogub
igour eng gor me toounor.

15 Munon misir uber igo eng mi gugum uber
ebet igour. A munon misir boru igama Yisast me
oabig igour eng wuri mi uber ger ue. Misir oauber
nob mom boru burerei. 16 Qabarit gas, “in Qenu
mom imbig igoun” gamb igour. Ego git goan eng
wuri goan Qenu mogirt wab wugumirei. Abari
Qenu gor wuri mogirt wab waga wuri misir uber
ger igub qomon uber ger gerei me ebet igour.

2

2:1-5 Munon yamangar isig wuri qomon uber
toounor

1End ne ne qob wuriimbig gemerib gqamb eng,
Qenu gob qoregen gas wurinob gamara igunor.
2 Munon barai wuri ya uter me nunor. Qomon
qoregen end mom igorub gqamb misir nanbigigub

igorunor. Oau apand burab gitoubau gqomon end
igo qugurau gugum togor igorunor.

3 Eng gas ende gari yamangar isigi wuri gor
qoregen qirunor. Wuri mindigar qob me qo-
morunor. Ne wain ya nub qamb misir me igunor.
Qomon uber eng qas imbig igorunor. 4Igo yaman-
gar narom wuriimbigari ete obounor: wurinou
umami wuri genungar ne wurinou wau wurit
umb igorunor. Ende abari munon gei Qenu me
imbig igour eng der Qenu sai qob me wot qomu-
runorei. 5 Ende at wurinou misir musub igub
gomon boru gitab igorunor. Igo wurinou munai
musub qoat ne wurinou munon wurimusub wau
oroar igorunor. Ende ebet wurinou munon qob
gamarari toari ne munon wurider Qenu me bire-
ruimunorei.

2:6-8 Taitus qgomon uber toat munon barai wuri-
imbiginer
6 Ne gor munon barai wuriimbiga wurinou
uyes misir uber qoregen igub igorunor. 7 Nonou
gomon uber ebet igoan eng qugur gas ende
wuriimbiga wuri der ne gomon eng toat gomon
uber-uber obounor. Qob uber wurinob gemerib
eng qob soagen nob morogot me wurinob gem.
Qomon apand end gas naget sarau eb. & Qob qore-
gen (as gqamara munon me gangangetorunorei.
Ende ebeinen eng munon garauinit qobisime init
gomurunorei, wurinou uyes gininingubour.

2:9,10 Munon ar wuri munon baraitari qob qa-
marari igatarunor

9 Ne munon baraitari wurinou sarau munon
eng ete oramar gem: wurinou munon barai qob

gamarari igatar ne wurinou sarau ende abar
gamb qomorunor eng geemben ende obounor.
Qob gamarari ombarir me qomorunor. 10 Ne
wurinou mi tau ger urim me wurit baunor. Qob

musub toari ne wurinou munon barai der wurit
umunor. Ende abari munon yurau ar gei Qenu

gob igo eng toaubour. Munon Aib gob in dibes
gamb igoun eng irimanima gubour.

2:11-15 In Qenu gqomon toat igo Munon inuber-
siau tari deriner gen eng qoat igorun

11 Qenu wo munon gugum inmusierib at igoar
eng qo ba dibesiarei. End bo in wonou munon yu-
rau inqubeimba. 12Qenu wonou uyes inmusub ne
gomon boru eng mogirt wab wagar gqamb werei
inimbigigo. Ai gent qomon boru-boru eng qen see
etwogub Qenuwonou qomon qoregen eng toat ig-
orun. 13Wo inmusub igo eng gen geretin mismisir
igoruboun eng inimbig igo. In end oau apand
mom igo gen eng irubet igorun. Qenu qiribi ten
eng qoat igumune Munon inubersiau tari Yisas
Qenu wonou begen qiribiten eng wot dibent de-
riba. 14 Munon inubersi igo eng wonou git goan
end in qomon ombarir igumune inqubeiamorei.
Wo inbirogoniamor end in wonou munon yurau.
End in genen qomon qoregen qas ebet igorun.
Ende ubune ininou munon yurau munon gei mit
qgoot abari wurisau werei eng imbigunor. Werei
end ne wurinou qomon uber eng irimanima im-
bigubour.

15Qob eng genen ende munon yamangar wuri-
nob gamara toat igorunor. Ne munon wot me
igub igour eng oramar gqamara wurinou qomon

boru eng wogunor. Munon ger ne negab munon
ar gqamb mag pesuieminer eng imbig.

3

3:1-11 Munon Yisast oabig igour eng wurinou
gomon

1 Nonou munon yurau eng wurinob gamara
wuri genen gabman ne wurinou sarau munon
eng wuri ii igo qob qamarari toat igorunor. Igo
saraune qomon uber qas ebetigamari wurit rama
igorunor. 2 Wurinob qamara munon ger qob isi
me wot qomorunor, ne me wurinob yogurunor.
Qomon mein end igo munon gugum wuribanamsi
igorunor.

3 Qoan ininou gor misir uber ger me igub iga-
mau. Ende at igumune Satan inbumaima in min-
gongir qib igunei. Mi gab oau naget ebet ne git
goan end (as mismisir igoun eng mom inourima
ten igunei. Munon gei wurisiningoar ne wuri-
nomi gab oau naget ba, ende at wuri der inqarau-
siariin bo der wuri qarausi ende at igunei.

4 Ego Qenu wonou genungau wonou wes end
inbanamsi igoar end munon inqubeiamor end ba
dibesiarei. > Wo eng ebeter eng in wonou sarau
uber ger ubune im inimbag gab me abau. Ue,
wonou uyes intoubar ne inqubeine inbirogonima
wau ber gas ende ubune Igomurur gau bo inseara
igomot ubureminei. & Munon inubersiau tari
Yisas wo inqubeiamor end Qenu Igomurur qau ar
isiinitigiama dererei. 7Munon inubersiau tari wo
ende inmusia gab ne Qenu in munon qoregen init
gemerib qamb. End in bo munon igomot genen

bebereg igoarar qamb inmaribigor end in oabig

goat igoun eng. 8 Qob eng apand ar.

End ye genungoum, ne birisi ende wurinob qa-
mara igunor. Igub Qenut mom oabig
gomon goregen end mom naget igorunor.
Sarau eng munon wuri nonogursia sarog
big igorubour.

9Ego qob soagen irou qubei ne wurinou ur qoan
sigiamot gqamb ne qomont giqamat agunub igour
eng in gab qoasi wogun. In mom imbig igoun eng,
gomon ende eng qomon uber ger imbig me toat
igorunei.

10 Munon sios qomon biisitet aba sios yurau
purab tau-tau isunor eng ne gen garit qiyo a gen
omburt irun wor. Ende ebeinen eng ne qob me
igata gab eng mogirt wab wog. 11Ne mom imbigan
eng, munon ende gas eng wonou gomon boru eng
ba magaramorei, werei uber end me igo.

3:12-15 Qob sasam

12 Qen geret ye Artemas Tikikus nob wuri-
imurimine isari ibag ne qand Nikopolis end diab
yege. Sani-sani gen gab Nikopolis end igorib
gemerine igon end. 13 Qomon imbigau munon
ombur eng, Senas Apolos nob wuri girunor eng ne
wurimusub ibag oroar igoar.

14 Ende ubune ininou munon yurau inimbig
wuriinit nonoguret ne munon geimiue gab abari
wurimusiorubour. Wuri ar tagug igo eng Qenu
gomon qoregen eng me imbigunorei.

15 Munon gugum ye nob e igour eng nenet uber
quraur. End ne ne gor munon inbanamsi Qenu
gomon toat nonob igour eng in anit uber quraun

eng wurinob ende qamara igunor. Qenu oau mein
eng anmuaserama ten igoarar.

